
XAVFSIZ TURIZM TUSHUNCHASINING NAZARIY-USLUBIY ASOSLARI 

mustaqil izlanuvchisi  

e-mail: malikakamron2017@gmail.com 

orcid: 0009-0000-1812-0092 

Annotatsiya. Ushbu maqolada xavfsiz turizm tushunchasi va uning nazariy-uslubiy 

asoslari o‘rganilgan. Jumladan, xavfsiz turizmga oid ta’riflar, ko‘plab olimlarning qarashlari va 

xavfsiz turizm tushunchasining rivojlanish bosqichlari tahlil qilingan. Shuningdek, xavfsiz turizm 

tushunchasini ommalashtirish bo‘yicha xulosa va takliflar berilgan. 

Kalit so‘zlar. Xavfsiz turizm, xalqaro turizm tashkiloti, safety and security tushunchalari, 

elitar xavfsiz turizm, ommaviy kafolatlangan turizm.  

 

ТЕОРЕТИЧЕСКИЕ И МЕТОДОЛОГИЧЕСКИЕ ОСНОВЫ КОНЦЕПЦИИ 

БЕЗОПАСНОГО ТУРИЗМА 

 

Мардонова Малика Асатиллоевна  

независимый исследователь  

Международного университета туризма и  

культурного наследия «Ипак цўли» 

e-mail: malikakamron2017@gmail.com 

orcid: 0009-0000-1812-0092 

Аннотация. В данной статье изучены концепция безопасного туризма и её 

теоретико-методологические основы. В частности, проанализированы определения, 

связанные с безопасным туризмом, взгляды многих учёных, а также этапы развития 

концепции безопасного туризма. Кроме того, представлены выводы и предложения по 

популяризации концепции безопасного туризма. 

Ключевые слова. Безопасный туризм, Международная организация по туризму, 

концепции safety и security, элитарный безопасный туризм, массовый гарантированный 

туризм. 

 

THEORETICAL AND METHODOLOGICAL FOUNDATIONS OF THE CONCEPT OF 

SAFE TOURISM 

 

Mardonova Malika Asatilloyevna 

 Independent Researcher of  

the International University of 

 Tourism and Cultural Heritage “Silk Road” 

e-mail: malikakamron2017@gmail.com 

orcid: 0009-0000-1812-0092 

Annotation. This article examines the concept of safe tourism and its theoretical and 

methodological foundations. In particular, definitions related to safe tourism, the views of 

numerous scholars, and the stages of development of the concept of safe tourism are analyzed. 

Furthermore, conclusions and suggestions for promoting the concept of safe tourism are provided. 

Keywords. Safe tourism, International Tourism Organization, safety and security concepts, 

elite safe tourism, mass guaranteed tourism. 

 

Kirish.  

Hozirgi davrda turizm mamlakat iqtisodiyotini rivojlantirishga katta ta’sir ko‘rsatadigan, 

mailto:malikakamron2017@gmail.com
https://orcid.org/0009-0000-1812-0092
mailto:malikakamron2017@gmail.com

budjet daromadlarini shakllantirishda muayyan hissa qo‘shadigan sohalardan biri hisoblanadi. Bu 

sohaning rivojlanishi mamlakatning jahon iqtisodiyotiga integratsiyasi jarayonining 

jadallashishiga, ichki iqtisodiy tuzilmalarning takomillashishiga, turizm bilan bog‘liq ravishda 

faoliyat olib boruvchi sohalarning rivojlanishiga ijobiy ta’sir qiladi.  Butun dunyo bo‘yicha turizm 

barqaror suratlarda o‘sib bormoqda. Xalqaro turizm tashkilotining ma’lumotlariga ko‘ra, 2024-

yilda turistik tashriflar soni o‘tgan yilga nisbatan  11,2%ga oshib, 1,4 mlrddan ko‘proq bo‘ldi, joriy  

yilda turizm daromadlari 1,6 trillion AQSh dollariga, turizm sohasidagi umumiy eksport (shu 

jumladan yo‘lovchi tashish)  rekord darajadagi 1,9 trillion AQSh dollariga yetdi. Ushbu 

ko‘rsatkichlar orqali turizm sohasi ahamiyati, bugungi kun insonlar hayotining ajralmas bo‘lagi, 

qolaversa, iqtisodiy tomonlama ba’zi muammolarning eng optimal yechimi ekanligini anglash 

mumkin. Xalqaro turizm tashkiloti Bosh Kotibi Zurab Pololikashvili “Iqtisodiyotning noaniq va 

beqaror  rivojlanish sharoitida  eng asosiy ishonchli tarmoqlardan biri bo‘lib qolayotgan global 

turizm 2024-yilda pandemiyadan toʻliq qutuldi va koʻp joylarda mehmonlar soni, ayniqsa 

daromadlar ham yuqori boʻldi. 2025 yil davomida ham kuchli talab tufayli rivojlanish davom etadi, 

bu esa rivojlangan va yangi borayotgan yoʻnalishlarning ijtimoiy-iqtisodiy taraqqiyotiga hissa 

qoʻshadi.  

Bu bizning insonlar va sayyorani turizm rivoji markaziga qoʻyish borasidagi 

mas’uliyatimizni yanada oshirmoqda”- deb ta’kidlaydi. Yuqorida qayd qilingan ma’lumotlarga 

tayangan holda, shuni aytishimiz mumkinki, global miqyosda barcha mintaqa va hududlarga 

insonlarning dam olishga intilishi, hech bir shubhasiz, ma’lum bir muddat oralig‘ida notanish 

joylarga hordiq chiqarish va safarlar uyushtirish yildan - yilga ommalashmoqda. Ammo 

insonlarning sayohat qilishi, doimiy yashash joyidan boshqa joyda dam olishi, yangi hududlarni 

ko‘rishi yoki shifobaxsh hududlarda salomatligini tiklashi va safar davomidagi boshqa 

xizmatlardan foydalanish chog‘ida xavfsiz dam olish eng muhim masalalardan biri hisoblanadi. 

Bugungi kunda yer yuzasida turli xil siyosiy to‘qnashuvlarning avj olganligi, bir qancha virusli 

kasalliklarning hududlarda keng tarqalganligi, turli xil urf-odat va mentalitetga xos millatlarning 

har xil yashash tarziga ega bo‘lgan bir muhitda, dam olishga intiluvchilarning sonini kun sayin 

oshib borayotganligini va mamlakatlar ham ushbu sohaga strategik tarmoq sifatida e’tibor 

qaratayotganini yaqqol guvohimiz. Ushbu sharoitda insonlar qay tarzda qulay va sifatli turistik 

xizmatlardan foydalanish imkoniga ega bo‘lishadi? Bu kontekstda ichki va tashqi xavfsizlik 

xavflari soni ortib bormoqda, ular tobora halokatli va oldindan aytib boʻlmaydigan darajaga 

kelmoqda. Tabiiy va texnogen xavflar, jumladan, favqulodda ekologik vaziyatlar, sayohatchilarni 

sayohatlari davomida doimiy ravishda kuzatib boradi. Baxtsiz hodisalar, yoʻl-transport hodisalari, 

aviatsiya hodisalari, xizmatlarning kamchiliklari tufayli sayohatchilarning hayoti, salomatligi va 

mol-mulkiga zarar yetkazish holatlari kabi boshqa xavflar ham faollik koʻrsatmoqda. Xorij 

tajribasini o‘rganish, rivojlangan mamlakatlarda xavfsiz dam olish muhitini ta’minlash tizimlari 

mavjudligini va ular orqali turizm xizmatlarini   iste’molchilarga optimal darajada taqdim qilish 

mumkinligini namoyon qiladi. 

Bizningcha, turizm sohasini mamlakat iqtisodiyotida tutgan o‘rnini belgilaydigan bo‘lsak, 

uning xavfsizlik tomonlarini, inson hayoti, yashash tarzi, qulay va qo‘rquvsiz muhit dolzarbligini 

e’tibordan chetda qoldirmasligimiz kerak bo‘ladi. Shubhasiz, Xavfsiz turizmning rivoji mamlakat 

iqtisodiyotiga munosib hissa qo‘shish bilan bir qatorda, xalqaro munosabatlarda, aholi turmush 

tarziga ham katta ijobiy ta’sir ko‘rsatadi. 

 

Adabiyotlar sharhi. 

Bugungi kunda xavfsiz turizm tushunchasi turizm industriyasining ajralmas tarkibiy qismi 

sifatida shakllanib bormoqda. Turizmning barqaror rivojlanishi bevosita turistlarning hayoti, 

sog‘lig‘i va mulki xavfsizligi bilan bog‘liq bo‘lib, bu masala xalqaro miqyosda dolzarb ilmiy 

tadqiqot yo‘nalishlaridan biri hisoblanadi [1]. Olimlarning fikriga ko‘ra, xavfsiz turizm nafaqat 

jismoniy xavfsizlikni, balki ekologik, sanitariya-epidemiologik, transport va axborot xavfsizligini 

ham o‘z ichiga oluvchi kompleks tushunchadir [2]. 

So‘nggi yillarda turizm xavfsizligini ta’minlashning nazariy-uslubiy asoslarini ishlab 

chiqishga alohida e’tibor qaratilmoqda. Tadqiqotlarda xavfsizlik omili turistlarning sayohat 

yo‘nalishini tanlashdagi asosiy mezonlardan biri ekanligi ta’kidlanadi [3]. Ayniqsa, pandemiyadan 

keyingi davrda sog‘liqni saqlash va sanitariya standartlari turizm xavfsizligining muhim elementi 

sifatida qaralmoqda [4]. 

Ilmiy manbalarda xavfsiz turizm konsepsiyasi risklarni boshqarish nazariyasi bilan 

chambarchas bog‘liq holda tahlil qilinadi. Tadqiqotchilar turizm sohasidagi xavflarni oldindan 

baholash, monitoring qilish va favqulodda vaziyatlarga tayyorlik tizimlarini rivojlantirish 

zarurligini qayd etadilar [5]. Shu bilan birga, raqamli texnologiyalar va sun’iy intellekt asosidagi 

kuzatuv tizimlari turistlar xavfsizligini ta’minlashning zamonaviy vositalari sifatida e’tirof 

etilmoqda [6]. 

Xorijiy davlatlar tajribasi shuni ko‘rsatadiki, xavfsiz turizmni rivojlantirishda davlat 

boshqaruvi, xususiy sektor va mahalliy aholining hamkorligi muhim ahamiyatga ega [7]. Yevropa 

va Osiyo davlatlarida turistik hududlarda xavfsizlik infratuzilmasini takomillashtirish, turistlarga 

tezkor axborot yetkazish hamda sug‘urta xizmatlarini rivojlantirish bo‘yicha samarali 

mexanizmlar joriy etilgan [8]. O‘zbekistonda ham turizmni rivojlantirish strategiyalarida 

xavfsizlik masalalariga alohida e’tibor qaratilib, xalqaro standartlarga mos tizimni shakllantirish 

bo‘yicha ilmiy va amaliy ishlar olib borilmoqda [9]. 

 

Tadqiqot metodologiyasi 

Mazkur tadqiqotning metodologik asosini xavfsiz turizm tushunchasining nazariy-uslubiy 

jihatlarini o‘rganishga qaratilgan ilmiy yondashuvlar tashkil etadi. Tadqiqotda turizm xavfsizligi 

bilan bog‘liq ilmiy konsepsiyalar, xalqaro tajribalar hamda zamonaviy nazariy qarashlar tahlil 

qilindi. 

Tadqiqot jarayonida ilmiy bilishning umumiy metodlari — tahlil, sintez, induksiya, 

deduksiya, qiyosiy tahlil va tizimli yondashuv metodlaridan foydalanildi. Tahlil metodi yordamida 

xavfsiz turizmning tarkibiy elementlari, asosiy tamoyillari va unga ta’sir etuvchi omillar 

o‘rganildi. Sintez metodi orqali turli ilmiy qarashlar umumlashtirilib, xavfsiz turizmning yagona 

nazariy modeli shakllantirildi. 

Qiyosiy tahlil metodi asosida xorijiy davlatlarning turizm xavfsizligini ta’minlash bo‘yicha 

tajribasi o‘rganildi va ularning samarali jihatlari aniqlashtirildi. Tizimli yondashuv orqali xavfsiz 

turizm iqtisodiy, ijtimoiy, huquqiy va tashkiliy omillarning o‘zaro bog‘liq tizimi sifatida tadqiq 

etildi. 

Shuningdek, tadqiqotda xalqaro tashkilotlarning hisobotlari, ilmiy maqolalar, normativ-

huquqiy hujjatlar hamda zamonaviy ilmiy adabiyotlardan nazariy manba sifatida foydalanildi. 

Mazkur metodologik yondashuv mavzuning ilmiy mohiyatini chuqur yoritish hamda asoslangan 

xulosalar ishlab chiqishga xizmat qildi. 

 

Tahlil va natijalar.  

Turizm sohasida olimlarning olib borgan bir qancha tadqiqotlari va ular tomonidan 

yaratilgan va tarmoqning rivojlanishiga o‘z hissasini qo‘shgan adabiyotlarni tahlil qilish natijasida 

dunyoda turizm sohasining rivojlanishi va uning negizida xavfsiz sayohatlar tushunchasini paydo 

bo‘lishini shartli ravishda 5 bosqichga ajratish mumkinligi aniqlandi. 

Birinchi bosqich- (antik davrlardan XIX asrning oʻrtalariga qadar) davrida sayyohlikning 

asosiy turlari savdo, diniy ziyorat, bilim olish, sogʻlomlashtirish va sport bilan bogʻliq boʻlgan. 

Qadimgi Yunonistondagi Olimpiya oʻyinlarida qatnashish va ularni tomosha qilish, karvon 

yoʻllari orqali tijorat yuritish, shuningdek, Ierusalim, Makka, Vatikan kabi muqaddas joylarga 

ziyorat qilish odamlarni sayohatga undagan. Quldorlik va feodalizm tuzumlarida aholining 

daromadli qismi sayohatchilarning asosiy qismini tashkil etgan. Shu bilan birga, kam daromadli 

aholi qatlamlari ham sayohat davomida pul topish imkoniyati tufayli sayohat qila olgan.Oʻrta 

asrlarda sayohatlar, asosan, diniy va savdo maqsadlarida amalga oshirilgan. Ziyoratchilarning soni 

ortib, yangi ziyoratgohlar paydo boʻlgan. Savdogarlar esa uzoq masofalarga borib, turli xil 

mahsulotlar bilan savdo qilishgan. 

Renessans davrida esa sayohatga boʻlgan qiziqish yanada ortdi. Odamlar sanʼat, madaniyat va tarix 

bilan tanishish maqsadida sayohat qila boshladilar. Yevropalik zodagonlar oʻz farzandlarini taʼlim 

olish uchun boshqa mamlakatlarga yuborganlar. 

XIX asrning oʻrtalariga kelib, transport vositalarining rivojlanishi sayohatni yanada osonlashtirdi. 

Temir yoʻllar va paroxodlar sayohat vaqtini qisqartirib, narxini arzonlashtirdi. Bu esa 

sayyohlikning ommalashuviga olib keldi. Sayohatning bu davri, shuningdek, geografik 

kashfiyotlar bilan ham ajralib turadi. Yevropaliklar yangi qitʼalar va mamlakatlarni kashf etib, 

oʻzlarining dunyoqarashlarini kengaytirdilar. Ushbu kashfiyotlar sayyohlikning rivojlanishiga 

ham oʻz taʼsirini koʻrsatdi. Ushbu davrda jamiyatning eng faol qatlamlari o‘z dunyoqarashlarini 

kengaytirishga, boshqa hududlarning madaniyati, tarixi va ijtimoiy hayoti bilan yaqindan 

tanishishga intildi.  

Sayohatlar nafaqat dam olish, balki yangi bilimlar olish, tajriba almashish va shaxsiy 

rivojlanish vositasiga aylandi. Bu esa, o‘z navbatida, jamiyatning intellektual va ma’naviy 

salohiyatini oshirishga xizmat qildi. Bu bosqichni elitar xavfsiz turizm bosqichi deb atash mumkin. 

Elitar xavfsiz  turizm bosqichida xavfsiz sayohatga bir qancha e’tibor paydo bo‘la boshlagan. 

Misol tariqasida Amir Temur davrida savdogarlar va ularga hamrohlik qiluvchi sayohatchilarga 

qaroqchilar hujum qiladigan bo‘lsa, o‘sha hududning hokimi jabr ko‘rganlarga  mol mulkning ikki 

barobarida, davlat g‘aznasiga esa besh barobarida jarima to‘lagan. Bu zamonaviy sug‘urtaning 

paydo bo‘lishiga sababdir. 

Ikkinchi bosqich-(XIX asr o‘rtalaridan- XXasr boshiga qadar) texnik taraqqiyot, ishlab  

chiqarishning sanoatlashuvi, transport va yo‘llar tarmog‘ining rivojlanishi elitar xavfsiz 

turizmning ommaviy kafolatlangan turizmga aylanishiga turtki bo‘ldi. Bunda, asosan, 

kafolatlangan mehnat ta’tillarining paydo bo‘lishi katta ahamiyatga ega.1841-yilda Tomas 

Kukning tashabbusi bilan amalga oshirilgan poyezddagi ommaviy sayohat tashkillashtirilgan 

turizm va sayohat xavfsizligini ta’minlashda muhim rol o‘ynaydi. Ishonchli tarzda amalga 

oshirilgan turdan keyin sayohat qiluvchilarning soni nafaqat oshib bordi, endilikda sayohatlarning 

tarmoq sifatida rivojlanib, ommalashishiga sharoit paydo bo‘ldi. 

Uchinchi bosqich–(XX asr boshidan oʻrtalarigacha) turizmning ommaviylashuvi va 

rivojlanishi davri. Bu davrda turizm keng xalq ommasi uchun ham hamyonbop va oson boʻlgan 

shakllarni egallay boshladi. Ommaviy turistik sayohatlar xalq turizmi koʻrinishida namoyon 

boʻldi. Bunga, ayniqsa, Buyuk Britaniya, Fransiya, Germaniya va AQSh kabi davlatlarda dam 

olish kunlari (hafta oxiri, uikend) anʼanasining tez surʼatlar bilan rivojlanishi katta turtki berdi. 

Odamlar ish haftasidan soʻng qisqa muddatli sayohatlarga chiqib, hordiq chiqarish imkoniyatiga 

ega boʻldilar. Bu esa mahalliy hududlar aro xavfsiz hordiq tizimlarining birin ketin yo‘lga 

qo‘yilishiga turtki bo‘ldi. 

To‘rtinchi bosqich-(XXasrning 50-80yillari)-bu davrda turizm ommaviy sanoatlashgan va 

konveyer usulidagi shakllarga ega bo‘ldi. Turizm industriyasi juda tez suratlar bilan rivojlandi. Bu 

davrda turistik firmalar soni ko‘paydi, notanish odamlarni bir guruhga birlashtirib, sayohatga 

yuborish odati keng tarqaldi. Boshqacha qilib aytganda, turizm sohasida ommaviy ishlab chiqarish 

usullari joriy etildi va sayohatlar ko‘pchilik uchun osonroq va arzonroq bo‘la boshladi. Endilikda, 

mehmonxonlar sonining ko‘payishi, transport xizmatlari turlari(temir yo‘l, avtomobillar, havo 

transporti)ning ko‘payishi raqobatchilar orasida sifatli va xavfsiz muhitni shakllantirdi. Bu davrda 

Shimoliy Amerikada, hattoki, milliy bog‘lar va dam olish zonalari yaratilib, xavfsiz infratuzilma 

keng olomonni jalb qildi. 1975-yilda Butun Jahon turizm tashkiloti(UNWTO)ning tashkil 

qilinganligi va ko‘plab turist xavfsizligi borasidagi dekloratsiyalarning imzolanishi ushbu 

bosqichning ahamiyatli taraflaridan bo‘ldi. 

Beshinchi bosqich-(XXasrning 90-yillaridan to h.k) turizm va turistik xizmatlar shakl va 

turlarining ko‘payish davri. Bu davrga kelib, mehmonxonalar, restoranlar va transport vositalarida 

yuqori darajadagi tozalik va dezinfeksiya talablari ishlab chiqila boshlandi. Xizmat ko‘rsatish 

sohasida,xusussan, turizmda ISO standartlarining ishlab chiqilishi va keng tarqalishi, yuqori 

xizmat sifatini beruvchi mehmonxonlardagi yulduzlar tasnifi va restoranlar uchun “MISHEL 

yulduzi” kategoriyasini tadbiq qilinishi, transport xizmatlarida texnika xavfsizligi va texnik ko‘rik 

sertifikatlarining joriy etilishi va qolaversa, sug‘urta xizmatlarining paydo bo‘lishi bu davr Xavfsiz 

turizm poydevorining asosi sifatida xizmat qildi. 

 

Xulosa va takliflar.  

Xavfsiz turizm – bu turizm sektorining barcha subyektlari (turistlar, mehmonxona va 

transport xizmatlari, tur operatorlari, mahalliy aholi va davlat organlari) o‘rtasidagi o‘zaro 

munosabatlarni tartibga soluvchi va ularning faoliyati davomida yuzaga kelishi mumkin bo‘lgan 

barcha xavflarni (salomatlik, ekologik, iqtisodiy, madaniy va jinoyat xavflari) oldini olish, 

minimallashtirish yoki bartaraf etish orqali inson hayoti, sog‘lig‘i, mulki, shuningdek atrof-muhit 

va madaniy merosning xavfsizligini kafolatlashga qaratilgan kompleks chora-tadbirlar, me’yorlar 

va tamoyillarning uyushgan tizimidir. 

✓ Nazariy tadqiqotlarni tahlil qilish orqali ko‘plab olimlar bir tomonlama ya’ni xavfsiz 

turizm deganda turistlar xavfsizligini ta’minlashnigina asos qilib olishgan. Aslida turizm sektorida 

aloqador bo‘lgan barcha ishtirokchilar xavfsizligini ta’minlash bu -xavfsiz turizmdir. 

✓ Xavfsiz turizmga oid tadqioqtlar yaqin- yaqindan paydo bo‘lgan tushuncha hisoblanib, 

bunda ko‘proq xorijiy tajribalarni tahlil qilish orqaligina natijalarga erishish yaxshi natija beradi. 

Shu sababli xavfsiz turizmga oid ma’lumotlar o‘rganuvchilar uchun qo‘llanmalar shaklida 

boyitilishi lozim. 

Demakki, xavfsiz turizm – bu turistlar, turistik korxonalar xodimlari hamda turistik 

infratuzilma korxonalari xodimlariga ta’sir etadigan xavf va xatarlardan himoyalanishni 

ta’minlaydi. 

